
Shri Totadrinatha StotraM

ಶ್ರೀತೋತಾದ್ರಿನಾಥಸ್ತೋತ್ರಂ

ಶ್ರೀಃ .
ಶ್ರೀಮತೇ ರಾಮಾನುಜಾಯ ನಮಃ .
ಶ್ರೀಮದ್ ವರವರ ಮುನಯೇ ನಮಃ .
ಶ್ರೀಮದ್ ವಾನಮಹಾಚಲ ಗುರುಭ್ಯೋ ನಮಃ .
ಅಥ ಶ್ರೀ ತೋತಾದ್ರಿನಾಥ ಸ್ತೋತ್ರಂ .

ಕಮಲಾಧರಣೀಸುರಲೋಕವಧೂ
ವಿಧಿಸೂರ್ಯಚಮೂಪತಿಶೇಷಪತೇ .

ವಿಹಗಾಧಿಪರೋಮಶಯೋಗಿಪತೇ
ಭೃಗುಯೋಗಿಮೃಕಂಡುಸುತಾಧಿಪತೇ .. 1..

ಶಟಜಿತ್ಕಲಿಜಿತ್ಗುರುಜಿತ್ಯತಿರಾಟ್
ವರಯೋಗಿವರಪ್ರದಯೋಗಿಪತೇ .

ಶರಣಾಗತವತ್ಸಲಸಾಧುಪತೇ
ಪರಿಪಾಲಯಮಾಂ ವಿಯದದ್ರಿಪತೇ .. 2..

ಬಹುಜನ್ಮಕೃತೈರಪರಾಧಗಣೈಃ
ಪರಿಪೂರ್ಣಜನಾವನದಕ್ಷ ಹರೇ .

ವರಪಂಕಸರೋರುಹಪುಷ್ಕರಿಣೀ
ತಟವಾಸಸಮುತ್ಸುಕ ಪಾಹಿ ಸದಾ .. 3..

ಶಟವೈರಿಗುರೂತ್ತಮದಿವ್ಯಸುಧಾ
ಮಯಸೂಕ್ತಿಮುಖೈರ್ಮುದಿತಶ್ರವಣಾತ್ .

ವಿಯದದ್ರಿಯತೀಂದ್ರಗುರುಪ್ರಥಿತ
ಸ್ತುತದೇವಪತೇರ್ನಪರಂ ಕಲಯೇ .. 4..

ಚಿರಜೀವಿಮೃಕಂಡುಸುತಾಧಿಪತೇ
ವರಕೋಲಸಮುದ್ಧೃತಭೂಮಿಪತೇ .

ಭೃಗುಸೇವಿತಕೃಷ್ಣರಮಾಧಿಪತೇ
ವರದೋ ಭವ ವಾನನಗಾಧಿಪತೇ .. 5..

ವಿನಾವ್ಯೋಮಶೈಲಂ ನ ನಾಥೋ ನ ನಾಥಃ

ಶ್ರೀತೋತಾದ್ರಿನಾಥಸ್ತೋತ್ರಂ

ಸದಾ ದೇವನಾಥಂ ಸ್ಮರಾಮಿ ಸ್ಮರಾಮಿ .

ರಮಾನಾಥ ನಿತ್ಯಂ ಪ್ರಸೀದ ಪ್ರಸೀದ
ಪ್ರಿಯಂ ಭಕ್ತಪಾಲ ಪ್ರಯಚ್ಛ ಪ್ರಯಚ್ಛ .. 6..
ಕಾದಾರಿತದೈತ್ಯಬಕಾಸ್ಯಭಜೇ
ಯಮುಕಾರ್ಜುನಮಧ್ಯಗತೇ ನೃಹರೇ .

ಲಲನಾಸುಖಲಾಭವಿನಷ್ಟವೃಷ
ಪ್ರಥದೈತ್ಯಕಸಪ್ತ ಸುರಾಧಿಪತೇ .. 7..

ಪಾಂಚಜನ್ಯಧಾರಿಣೇ ಪ್ರಯೋಗಚಕ್ರಧಾರಿಣೇ
ಭಕ್ತವೃಂದರಕ್ಷಣೈಕಭೋಗ್ಯಸದ್ಗುಣಾತ್ಮನೇ .

ಶತ್ರುಸಂಘ ಭಂಚನೈಕಲೀಲಯಾ ವಿರಾಜತೇ
ವ್ಯೋಮಶೈಲನಾಯಕಾಯ ಸಂತತಂ ನಮೋಸ್ತುತೇ .. 8..

ಯುಷ್ಮತ್ತೈಲಾಭಿಷೇಕಾತ್ ಶಟರಿಪುಜನನಂ ಕಾರಿರಾಜಃ ಸ್ವಪತ್ನ್ಯಾಂ
ತಸ್ಮಾತ್ಸರ್ವೈಃ ಪ್ರಪನ್ನೈಃ ಅಹರಹರಧುನಾ ತೈಲಧಾರಾಭಿಶೇಕಃ .
ಪ್ರೇಮ್ಣಾನುಷ್ಟೀಯತೇ ಹೋ ವಿಯದಗನಗರೇ ದೇವತಾಸಾರ್ವಭೌಮ
ಶ್ರೀಮತ್ತೋತಾದ್ರಿನಾಥಾಖಿಲಜನಹೃದಯೇಮೋದಮಾರ್ಧಯಸ್ವ .. 9..
ಯತ್ಕರೋಮಿಯದ್ಶನಾಮಿಯದ್ವದಾಮಿ ದದಾಮಿಯತ್ .

ಯತ್ತಪಸ್ಯಾಮಿ ತೋತಾದ್ರೇ ತತ್ಕರೋಮಿ ತ್ವದರ್ಪಣಂ .. 10..

ಸರ್ವಧರ್ಮಾನ್ ಪರಿತ್ಯಜ್ಯ ತ್ವದ್ಪಾದಕಮಲಂ ಶ್ರಯೇ .

ತ್ವಾ ಮಾಂ ಪ್ರಪನ್ನಂ ತೋತಾದ್ರೇ ನಂದಯಾಘವಿಮೋಚನೈಃ .. 11..
ಪದ್ಮಯಾ ವಸುದಯಾ ಶಠಾರಿಣಾ ಭವ್ಯರೂಪವರಮಂಗಯೋಜ್ವಲ .

ಭಟ್ಟನಾಥಸುತಯಾಂಚಿತಪ್ರಭೋ ದೇವದೇವ ಕೃಪಯೈವ ಪಾಹಿ ಮಾಂ .. 12..

ವಿಜಯೀಭವ ವಿಜಯೀಭವ ವಿಯದದ್ರಿಪುರೇಸ್ಮಿನ್
ವಿಜಯೀಭವ ವಿಜಯೀಭವ ವರಮಂಗಲಧಾಮ್ನಿ .
ವಿಜಯೀಭವ ವಿಜಯೀಭವ ವಿಜಯಪ್ರದಮೂರ್ತೇ
ವಿಜಯೀಭವ ವಿಜಯೀಭವ ಶಠವೈರಿಶರಣ್ಯ .. 13..
ಸ್ವಯಮ್ವ್ಯಕ್ತವಿಖ್ಯಾತತೋತಾದ್ರಿದೇಶೇ
ವಿಯತ್ಪರ್ವತೇ ಪಾಂಚರಾತ್ರೋಪದೇಷ್ಟಾ .
ವೈಖಾನಸಾರಾಧಿತದಿವ್ಯಮೂರ್ತಿಃ
ಶಠಾರಿಗೀತೈರಿಹ ಭಾಸಿ ನಿತ್ಯಂ .. 14..

ತೋದಾದ್ರಿನಾಥ ಕಮಲಾರಮಣಾಹಿಭೋಗೇ
ವೈಕುಂಠನಾಮವಿಮಾನವಿರಾಜಮಾನ್ .

ಶ್ರೀಗಾಲವಾಖ್ಯಮುನಿಶಾಪವಿಮೋಚನೇನ

ಭೂಮ್ಯಾಂ ಪ್ರಸಿದ್ಧಶುಭತೀರ್ಥತಟೇ ನಿವಾಸಿನ್ .. 15..

ತೋದನಾತ್ಸರ್ವಪಾಪಾನಾಂ ತೋತಾದ್ರಿರಿತಿ ಗೀಯಸೇ .

ತಸ್ಮಾತ್ವಂ ಸರ್ವಪಾಪೇಭ್ಯೋಮೋಕ್ಷಯಾಸು ವಿಯದ್ಗಿರೇ .. 16..

ಉಪಚಾರಾಪದೇಶೇನ ಕೃತಸ್ತೋತ್ರಲಸತ್ಕವೌ .

ವಿಧ್ಯಮಾನಾಪಚಾರಾಮ್ಶ್ಚ ಕ್ಷಮಸ್ವ ಗಗನಾಚಲ .. 17..

ಮಂಗಲಾಶಾಸನಪರೈಃ ಮದಾಚಾರ್ಯಪುರೋಗಮೈಃ .
ಸರ್ವೈಶ್ಚಪೂರ್ವೈರಾಚಾರ್ಯೈಃ ಸ್ತುತದೇವಪತಿಂ ಭಜೇ .. 18..

ಶಠಕೋಪಾರ್ಯವಿದುಷಾ ಜಗನ್ನಾಥಾರ್ಯಸೂನುನಾ .

ಸ್ತುತಾ ತೋತಾದ್ರಿನಾಥಸ್ಯ ಸ್ತುತಿರ್ಮುಕ್ತೈಃ ಸುಗೀಯತಾಂ ..

ಇತಿ ಗೋಪಾಲ ಅಯ್ಯ್ಂಗಾರವಿರಚಿತಂ ಶ್ರೀತೋತಾದ್ರಿನಾಥಸ್ತೋತ್ರಂ ಸಮಾಪ್ತಂ ..

